
PËRSHENDETJE NGA LIDHJA SHQIPTARE E PRIZRENIT ME 
QENDËR NË SHBA( NEW YORK) 

Të nderuar bashkëkombës shqiptarët 
Të nderuara zonja dhe zotërinj që jeni mbledhur për të festuar 125 vjetorin e 
Lidhjes Shqiptare të Prizrenit në vendlindje e qytetin historik të Prizrenit! 
Të nderuar organizatorë, përfaqësues të pushtetit lokal dhe qendror në 
Kosovël 

Ne bashkëkombësit tuaj dhe Kryesia e Lidhjes Shqiptare të Prizrenit me 

festimet e javës kushtuar ngjarjes më të rëndësishme të popullit të Kosovës 
dhe mbarë trojeve etnike shqiptare. 
Me zemër të përmalluar për ju, ne jemi gjithnjë me qytetin tonë historik, 
Prizrenin e Kuvendit mbarëkombëtar, ku përfaqësuesit e shquar të katër 
Vilajeteve miratuan programin e parë politik të trojeve shqiptare, që 
mishëronte idetë, shpirtin dhe gjakun e rilindësve dhe të luftërave shekullore 
të shqiptarëve. 

Me këtë rast kemi nderin dhe kënaqësinë e veçantë të formulojmë 
ngrohtësisht për ju urimet më të mira dhe punë të mbarë në punimet e 

sesionit shkencor të ditëve kushtuar tërësisht Lidhjes Shqiptare të Prizrenit, 

që kësaj radhe udhëhiqen nga Presidenti i Republikës Dr. Ibrahim Rugova, 
Akademia e Shkencave, dhe Instituti i Historisë në Prishtinë. 

Ne dëshirojmë të përshëndesim të gjithë shqiptarët e trevës së Dardanisë 

iliriane, të nënës Kosovës martire e kreshnike, duke u përkulur me nderim 

para gjakut të fëmijëve dhe lotëve të prindërve të tyre. 
Dëshirojmë të brohorisim bashkë me ju LAVDI dhe duke u betuar para 
martirëve-dëshmorë se gjaku i tyre do të jetë flamuri i ynë. 

Qe katër vjet Kosova po merr frymë lirshëm. Kjo në asnjë moment nuk do të 
thotë që të biem në gjumë letargjik të dehur nga kënaqësi e ëndrrës 

shekullore, por do të jemi si gjithnjë ushtarë besnikë të nënës sonë të 
shtrenjtë Dardanisë, duke qenë të gatshëm për të ruajtur çdo centimetër të 
tokës dhe do të vijojmë të kontribuojmë për forcimin ekonomik, ushtarak 
dhe zhvillimin e demokracisë perëndimore për të mirën e bashkimit 
kombëtar të popullit tonë, një amanet i hershëm i lënë trashëgim nga etërit 

tanë. 

Me zemër apelojmë që të mirat dhe të këqijat, duhet t'i përballojmë së 

bashku, sepse thika e pushtuesit serb ka qenë ngulur thellë për qindra vjet. 

Ne mbi të gjitha gëzojmë se atdheu ynë është i lirë dhe i tillë do të jetë 

përherë. 

Për ne shqiptarët, si për gjithë kombin, Lidhja e Prizrenit më 10 qershor 
1878 dhe Programi i saj historik, mendojmë se është aktual dhe dora-dorës 

së bashku do të përpiqemi sipas situatës e përgatitjeve ta bëjmë një program 

mbarëkombëtar, duke bërë realitet bashkimin në një shtëpi të vetme me 
trojet amtare që padrejtësisht Evropa na ndau për së gjalli. 

E ndiejmë për detyrim t'ju themi se ne bashkatdhetarët me banim në SHBA, 

pas shumë përpjekjeve e sakrificave na u krijua mundësia të organizojmë 

“Lidhjen e Tretë të Prizrenit'në mërgim në vitin 1962, si vijim i “Lidhjes 

Shqiptare të Prizrenit ”1878, ”Lidhjes së Dytë të Prizrenit” më 1943, të cilat 

në vijimësi u bënë vatra të ngrohta mbarëshqiptare. Unë si Kryetari i Lidhjes 

Shqiptare të Prizrenit në mërgim mbas 45 vjetëve, në shtator 1999 munda ta 

shoh Kosovën e lirë, për të cilën isha i privuar nga kolonizatorët serbë. 

Është hera e parë, pas 4lvjetëve që nuk e festojmë në SHBA 

kremtimin, por po festojmë pranë vatrës tonë të dashur, mes jush në 
Prizrenin historik. 

Ne shqiptarët kemi respekt dhe mirënjohje të përjetshme për SHBA-së, për 
udhëheqjen e saj e për të gjitha vendet e qytetëruara e demokratike të botës 

që iu ndodhën pranë Kosovës dhe gjithë kombit tonë, që jo vetëm i thanë 

ndal, bishës serbe, por dhe i dhanë një shuplakë që kriminelët e llojit të 
Milosheviqit të mos ngrenë kokën më kurrë mbi popujt e pafajshëm. 

Është e tepërt, që në një përshëndetje, në një ditë të tillë të rreshtoj 
çfarë ka bërë “Lidhja e Prizrenit” në SHBA si një Lëvizje gjithëpërfshirëse 

kombëtare, se në fund të fundit kemi bërë atë që duhet të bëjë çdo shqiptar si 
shërbestar të atdheut. 

Rroftë Lidhja Shqiptare e Prizrenit kudo në botët 

Rroftë Kosova jonë e lirë dhe e shtrenjtë 
Lavdi Dëshmorëve të Kombit 

Dashtë Zoti, që të gjitha trojet etnike të bashkohen në një botë shqiptare të 
vetme. 

Kryesia e Lidhjes Shqiptare të Prizrenit 

Kryetari Sekretari i Përgjithshëm 
Ismet Ukë Berisha Tomë Mrijaj 

New York, 10 qershor 2003 




